Зертханалық жұмыс №1 «Әртүрлі мақсаттарға жер бөліп беру үшін алынатын жер көлемін анықтау және жобалық экспликация құру. Құрылыс объектісіне жер бөліп беру»

Әдістемелік ұсыныстар: 1.Әр түрлі мемлекеттік және қоғамдық мұқтаждарға кең ауданды, сызықты, тау-кен және кіші ауданды әр түрлі мақсаттағы кәсіпорындарға жер бөліп беру ерекшеліктерін есіңізге түсіріңіз?

2. Жер бөліп беру жобасында тұрақты және уақытша пайдалануға алынатын жерлердің ауданын анықтау және негіздеу, басқада мәселелерді қарастыру.

3. Құрылыс объектісіне жер бөліп беру.

Әр түрлі мемлекеттік және қоғамдық мұқтаждықтарға жер бөліп беру мемлекеттік заң актілерімен реттеледі. Бұл процесс республика жер Кодексі бойынша шаруашылық аралық жерге орналастыру арқылы жүзеге асырылады.

Жерді бөліп беру жобасында мынадай басты мәселелер қарастырылады уақытша және тұрақты пайдалануға алынатын жерлердің аудандарын анықтау және негіздеу, жер меншік иелері мен жер пайдаланушыларға келтірілген залалдар мен ауылшаруашылық өндірісі шағындарының көлемі мен өтеу реттілігін анықтау, бүлінген жерлерді қалпына келтіру жөніндегі ұсыныстарды дайындау, жер салынған анықтау және жобаны құқықтық тұрғыдан рәсімдеу. 

Аталған мәселелер келтірілген жүйелілікте өзара байланысты тапсырмалар ретінде бір объектіде қарастырылады.

Өнеркәсіп, транспорт және басқа ауылшаруашылық емес кәсіпорындардың орналасуы экономика салаларының даму жоспарларына сәйкес жүзеге асырылады. Жерге орналастыру жұмыстарының нәтижесінде бұлардың жер  пайдаланушылықтарының нақты орны, пішін кескіндігі, аудандары, межелері және басқа кеңістік көрсеткіштері белгіленеді 

Жалпы алғанда бұл бір қатар іс-қимылдарды қамтып мынадай әдістемелік жүйелілікте орындалады:

1. Алынатын жердің орнын белгілеу;

2. Алынатын жердің ауданы мен алқаптық құрамын анықтау;

3. Алынатын жердің құндылығын анықтау;

Алынатын учаскенің орны құрылыс объектісінің орналасу схемасы мен техникалық сипаттамасы негізінде белгіленеді. Автомобиль мен темір жолдарына, тоқ тасымалдау және байланыс жүйелеріне, құбырлар мен басқа сызықтық объектілеріне тұрақты және уақытша пайдалануға алынатын учаскелердің ені құрылыстардың техникалық сипаттамасына қарай бекітілген нормалар / СН 467-74, СН 465- 73, СН 461-74, СН45-73/ бойынша белгіленеді.

Алынатын жердің ауданы мен алқаптық құрамы құрылыс объектісінің ерекшеліктеріне қарай әр түрлі әдістермен бөліп қарастырған қолайлы 

а) автомобиль мен темір жолдары және мелиоративтік каналдар; 

ә) тоқ тасымалдау жүйелері;

б) құбырлар;

в) кең ауданды құрылыс объектілері.

а/ Жолдар мен каналдар құрылыстарына тұрақты пайдалануға алынатын жердің ауданы бекітілген жер беру номалары арқылы есептеледі. Берілетін учаскенің ені мен ұзындығына қарай, әрбір алаптың сонымен бірге учаскенің жалпы ауданы анықталады. 

Бақылау сұрақтары:

1. Алынатын жердің орнын қалай белгілейді?

2. Алынатын жердің ауданы мен алқаптық құрамын қалай анықтайды?

3. Алынатын жердің құндылығын қалай  анықтайды?

4. Жерді тұрақты пайдалануға және уақытша пайдалануға алуды түсіндіріп беріңіз?

5. Автомобиль, темір жол, ТТЖ және басқа ауыл шаруашылығына қатысы жоқ кәсіпорындарға алынған жердің көлемін және алқаптар құрамын анықтаңыз?

Алынатын жердің жобалық экспликациясы

	Р/с №
	Жер иеленушілер мен жер пайдаланушылар атауы
	Жерді пайдалану түрі
	Жалпы ауданы,

га
	Соның ішінде

	
	
	
	
	егістік
	шабындық
	жайылым
	басқалары

	1
	«Шарбақты» ө.к.
	Тұрақты пайдалану

Уақытша пайдалану
	27.0

54.0
	7.0

14.0
	-

-
	18.0

40.0
	2.0

-

	
	Барлығы:


	
	81.0
	21.0
	-
	58.0
	2.0


Зертханалық жұмыс №2. «Жоба экспликациясын құру. Жер бөліп беру жобалық планын жасау». Масштаб: 1:25000 (1:50000).
Әдістемелік ұсыныстар:

Жерге орналастыру объектілерін зерттеу негізінде, жер бөлу нормаларына байланысты құрылыс объектілерін орналастыруды есепке ала отырып, құрылыс жүргізуге берілген жер учаскелерінің шекаралары планға түсіріледі.

Бөлінетін жер учаскесінің  орналасқан орны және ұзындығы мен ені объектінің орналасу схемасы және оның техникалық сипаттамасы  арқылы белгіленеді. Тұрақты және уақытша бөлінетін жерлердің шекаралары планда, оның масштабына сәйкес қызыл сызықтармен белгіленеді. Тұрақты бөлінетін жерлердің шекаралары тұтас сызықпен, ал уақытша бөлінетін жерлердің шекаралары  - пунктирмен белгіленеді. Жер пайдаланудың мөлшері ұсақ болғанын байланысты масштабта көрсету мүмкіншілігі болмағанда, ол тиісті шартты белгілермен белгіленеді. 

Егер ауылшаруашылығына жатпайтын объектінің жұмыс істеуіне байланысты кері әсер тарайтын болса жоба планында қорғау, санитарлық зоналардың шегаралары көрсетіледі. Зоналардың мөлшерлері тиісті ұсыныстар бойынша орындалады. 

1) Жоба экспликациясы қалай жасалады?

2) Жер бөліп беру планы қалай жасалады?

3) Жер бөліп беру планы қандай масштабта жасалады? 

Зертханалық жұмыс № 3. Автомобиль және темір жолдарын салу үшін тұрақты және уақытша пайдалануға бөлінетін жердің ауданын және алқаптар бойынша құрамын анықтау
Әдістемелік ұсыныстар: бұл жұмыстар келесі кезеңдерде орындалады:
1. Жер пайдаланудың ауданын анықтау. 

2. Алқаптардың құрамын анықтау.

3. Бөлінетін жердің бағасы есептеледі және кері әсер ету зоналары белгіленеді.
Құрылыс жүргізу үшін тұрақты бөлініп берілетін жерлер қазіргі кездегі жер пайдаланушылардан (жер иелерінен) алынып, ауыл шаруашылығына жатпайтын қажеттіліктерге беріледі. Сызықтық объектілерге бөлінетін жердің ауданы ұсынылатын нормаларға байланысты анықталады. Бөлінетін жолақтың мөлшерлері (ұзындығы және ені) арқылы сызықты объектілерді орналастыру ауданы пайдаланудан алынатын алқап түрлері бойынша есептеліп шығарылады:

РП = 0,0001*(Шi*Дi     

Онда:  РП – сызықтық ғимараты салу үшін бөлінетін жерлердің ауданы, га;

    Шi  – берілетін жердің ені, алқаптардың i – лік  участкесінде, м;
Дi –  i–лік учаскенің ұзындығы, м;

n – алқап түрлері бойынша учаскелер саны.

Жер учаскелерінің саны алқаптар түрлері  және олардың жер бөлу жолағы бойынша ұзындықтары жоба планы және ені белгіленген норма бойынша анықталады. Жер бөлу жолағының ені сызықтық объектінің техникалық сипаттамасына және алқап түрлеріне байланысты өзгеріп отырады.

Бақылау сұрақтары: 

1) Автомобиль және темір жолдарына тұрақты пайдалануға бөлінетін жерлердің ауданы және құрамы қалай анықталады?

2) Жер бөлу жолағының ені неге байланысты болады?

    3) Ұсынылатын жер бөлу нормасы дегеніміз не?

Зертханалық жұмыс №4. Электр жүйелері бағаналарының астына тұрақты пайдалануға бөлінетін жерлердің ауданын және алқаптарының құрамын анықтау

Әдістемелік ұсыныстар: бұл жұмыстар келесі кезеңдерде орындалады:
1.    Жер пайдаланудың ауданын анықтау. 

1. Алқаптардың құрамын анықтау.

2. Бөлінетін жердің бағасы есептеледі және кері әсер ету зоналары белгіленеді.

 Электр жүйелері бағаналарының астына тұрақты бөлінетін жерлердің ауданы келесі формула бойынша есептеледі:

РП = 0,0001*(ni*Ei     

Онда:  РП – Электр жүйелеріне тұрақты бөлінетін жерлердің ауданы;

    ni  –  i – лік жер алқабындағы бағаналардың саны;

    Ei – бір бағанаға бөлінетін жердің ауданы, м2;

    n – бағана түрлерінің саны.

Бағана астына бөлінетін жердің ауданы (Е) электр жүйелерінің қуаттылығына , бағананың түріне және конструкциясына байланысты нормалар негізінде анықталады.

Әр алқап түрінде бағаналардың саны, олардың түрлері бойынша  жоба планында көрсетіледі. 

 Бақылау сұрақтары: 

1) Электр жүйелері бағаналарының астына тұрақты бөлінетін жерлердің ауданы және алқаптық құрамы қалай анықталады?

2) Жер бөлу жолағының ені неге байланысты?

3) Жер бөлу ұсынылатын нормалары деген не?

Зертханалық жұмыс №5. Сызықтық емес ғимараттар салынатын және уақытша берілетін жерлердің аудандарын және алқаптық құрамдарын анықтау
Әдістемелік ұсыныстар: бұл жұмыстар келесі кезеңдерде орындалады:
        1. Жер пайдаланудың ауданын анықтау. 

        2. Алқаптардың құрамын анықтау.

        3. Бөлінетін жердің бағасы есептеледі және кері әсер ету зоналары белгіленеді.
Сызықтық емес объектілерді салу үшін бөлінетін жерлердің ауданы  жобалық планға орналасатын объектілердің шекараларын түсіргеннен кейін графикалық, графо-механикалық әдістермен анықталады. Аудандарды есептеу әр жер алқаптары бойынша жеке есептеледі. Бөлінетін жердің контурының шекаралары салынатын объектінің генералдық планының негізінде анықталады.

Ауыл шаруашылық емес объектілердің құрылысын жүргізу немесе реконструкциялау кезеңдерінде жер учаскелері уақытша пайдалануға беріледі. Уақытша пайдаланылатын жерлер қысқа мерзімдік (5 жылға дейін) және ұзақ мерзімдік (5 жылдан 49 жылға дейін) болып бөлінеді. Сызықтық ғимараттарды салуда   (жолдар, электр және байланыс жүйелерін, су құбырларын) ауыл шаруашылығына жатпайтын қажеттіліктерге жерлер қысқы мерзімдік пайдалануға құрылыс кезеңдеріне байланысты беріледі.

Автомобиль және темір жолдарын салуда уақытша берілетін жерлерде топырақтың құнарлы қабатын, құрылыс материалдарын үюге арналған алаңдар және құрылыс техникалары және көліктер өтетін  жолақтар орналастырылады. 

Құбырлар және су құбырларын салу үшін уақытша пайдалануға жер жолақтары бүкіл трасса бойы бөлінеді.

Уақытша бөлінетін жерлердің ауданы бөлінетін жер жолағының нормативтік еніне және объектінің ұзындығына байланысты есептеледі.

Бөлінетін жердің жоба экпликациясын құру.

Бөлінетін жердің жоба экпликациясына тұрақты және уақытша бөлінетін жердің аудандары түсіріледі. Жоба экпликатциясы әр жер пайдалануы бойынша есептелінеді. 
Бақылау сұрақтары: 

1) Сызықтық емес объектілерді салуға тұрақты бөлінетін жерлердің ауданы және алқаптық құрамы қалай анықталады?

2) Уақытша жер бөлу дегеніміз не, ол қалай орындалады?

3) Ұсынылатын жер бөлу нормасы дегеніміз не?

Зертханалық жұмыс №6. Ауыл шаруашылық емес мақсаттар үшін алынған жерлерден ауыл шаруашылық өндірісі шеккен шығындарды анықтау
Әдістемелік ұсыныстар: Ауыл шаруашылық өндірістің шығындары көлемін кесте бойынша анықтау.

Ауыл шаруашылық өндірісі шеккен шығындардың көлемін анықтау

	Шаруашылықтың атауы
	Тұрақты пайдалануға алынатын алқаптардың түрлері
	Алынатын алқаптар

дың ауданы, га
	Бонитет балы
	1 га игеруге қажетті қаржының мөлшері, мың тенге/га

Кп
	Қаржылардың көлеміне қосымша коэффициент Кг
	Ауыл шаруашылық өндірісі шығындары, мың.тенге

Кп х Кг

	
	
	
	
	
	
	


Бақылау сұрақтары:

1. Тұрақты пайдалануға алынатын алқаптардың түрлері?

2. Алынатын алқаптардың ауданы қалай есептелінеді?

3. Бонитет баллы қалай анықталады?

4. Қаржылардың көлеміне қосымша коэффициент қалай анықталады? 

5. Шығындарды өтеу жолдары қандай заңды құжаттарда келтіріледі?

Зертханалық жұмыс № 7. Жер иеленушілер мен жер пайдаланушылар залалдарының түрлерін және мөлшерлерін анықтау 
Әдістемелік ұсыныстар: Жер иеленушілер мен жер пайдаланушыларға келтірілген залалдардың түрлері мен көлемін әр студент өзінің вариантымен ұсынылған әдіс бойынша анықтауға тиіс.

Тұрақты түрде пайдалануға алынған және уақытша бөлінген жерлерде орналасқан ғимараттар, мәдени-тұрмыс және басқа өндірістік құрылыстар, бұл жерден тыс жатқан, бірақта пайдалануға келмей қалған объектілер, тозғандығы ескеріле отырып, баланыстық құнына қарай мына формула арқылы бағаланады:

Зғ = Ка  x Т ⁄ 100

онда: Kа – ғимараттар мен құрылыстардың алғашқы баланстық құны, тенге;

Τ – қалған эксплуатациялық жарамдылығы, %;

Зғ -  ғимараттар мен құрылыстардың қазіргі құны, тенге.

Ғимараттар мен құрылыстарды көшіру мен бұзудан шеккен залалдардың көлемін анықтау

	Шаруашылықтың атауы
	Ғимараттар мен құрылыс-тар  түрлері
	Бір ғимараттың алғашқы құны, тенге

Kа
	Қалған эксплуатациялық жарамдылығы,

%
	Бір ғимараттың қалған баланстық құны, тенге

Зғ
	Ғима-раттар саны

Н
	Шеккен залалдың жалпы көлемі, тенге

Зғ x Н

	
	
	
	
	
	
	


Өндірістің аяқталмағандығынан шеккен залалдың көлемін анықтау

	Шаруашылықтың атауы
	Аяқталмаған өндірістің түрі
	Өндірісі аяқталмай қалған танаптардың ауданы, га П
	Өндірісі аяқталмай қалған танаптардың 1 га жұмсалған шығындардың мөлшері, Шп
	Өндірісі аяқталмай қалған танаптарға жұмсалған шығындардың жалпы көлемі, тенге 

За

	
	
	
	
	


Бақылау сұрақтары:

1) Үйді, ғимараттарды бұзу мен көшіру ге байланысты шығындар қалай есептеледі?

2) Көпжылдық екпе ағаштарды жоюдағы шығындар қалай есептеледі?

3) Егістіктерді жоюдағы шығындар қалай есептеледі ?

4) Бітпеген өндірісті жоюдағы шығындар қалай есептеледі ?

5) Жер иеленушілер шегетін залалдарға мысал келтіріңіз?

6) Залалдар мен шығындарды қайтару жолдарын қарастырыңыз?
5) Жер пайдаланушылар мен жер иелерінің жерлерін пайдаланудағы пайда болған ыңғайсыздықтардан болған шығындар қалай есептелінеді?

Зертханалық жұмыс № 8. Қалыптасқан жер пайдалануларды талдау және олардағы кемшіліктерді белгілеу»
Әдістемелік ұсыныстар: Қазіргі кездегі кемістіктерді табу, олардың шаруашылықтардың өндірістік-қаражаттық іс-әрекетіне тигізетін әсерінің көлемін анықтау, оларды жою қажеттілігін және мүмкіншілігін анықтау.

1. Қалыптасқан жер пайдалануды талдаудың мазмұны және онда шешілетін сұрақтар:

1.1
 логикалық есептеулер арқылы (коэффициенттермен) жер пайдаланудың кеңістіктік кемістіктерін анықтау.

1.2 шаруашылықтардың өндірістік дамуына кемістіктердің тигізетін әсерін анықтау.

1.3 әр шаруашылық бойынша және шаруашылықтардың өзара байланыстарын есепке ала отырып, кемістіктерді жою жолдарын және қажеттіліктерін анықтау. 

2  Жер пайдалануларды зерттеу жолдары және әдістері:

2.1 Жобалануға жататын территорияға кіретін шаруашылықтардың жер пайдалануларын құрама жоспардағы бейнеленген сыртқы пішінін зерттеу арқылы аттамалы, бір жер пайдаланушының жерінің екінші жер пайдаланушының жерінде орналасуы, алыс жерлік, шекаралардың иректелуі және тағы басқалар. Жер пайдаланудың тиіссіз мөлшерлері қалыптасқан тиімді мөлшерлермен немесе, ғылыми ұсыныстар салыстырыла отырылып анықталады. Құрама жоспарды көзбен қарай отырып, логикалық зерттеген нәтижелер 1 кестеге енгізіледі.

2.2 Логикалық есептеумен қатар сапалық талдау жүргізіледі. Сапалық талдау жер пайдаланулардың кеңістіктік кемістіктерін келесі көрсеткіштер арқылы сипаттайды: жер пайдаланудың жинақылығы; шекараның иректігі; ұзындығы; алыс жерлік.

Жер пайдаланудың жинақылығы сыртқы және ішкі болып бөлінеді. Сыртқы жинақылығы жер пайдаланудың шекарасы құрайтын сыртқы пішіні. Ішкі жинақылығы – бөлімшелердің, жер алқаптарының, ауыл шаруашылық алқаптардың, шаруашылық орталықтанының өзара орналасуы.  

2.2.1 Сыртқы жинақылығы - жер пайдаланудың сыртқы конфигурациясына, созылып орналасуына, шекарасының орналасуына байланысты болады және жинақылық коэффициенті арқылы анықталады:

К с. ж. = П.ф/4 р;

Пф-жер пайдаланудың іс жүзіндегі периметрі (км);

Р – оның көлемі

2.2.2 Ішкі жинақылығы жер пайдаланудың шаруашылық жинақылығы арқылы мына формуламен анықталады:

К.ш.ж.=Rф/0,043*р;

Рф - әр ауылшаруашылық алқаптарының жер массивінің ортасынан жолдар бойынша шаруашылық орталықтарына дейінгі фактілі аралық, км; 

Р – жер пайдаланудың ауылшаруашылық алқаптарының көлемі, км2;

Жер пайдаланудың шекарасының иректігі, шекараның тіктілігі сызықтығы коэффициентімен анықталады: 
Ктүзу Пф/Птікбұр төрт бұрыш
Бақылау сұрақтары: 

1). Қалыптасқан жер пайдалануды талдаудың мазмұны және шешетін мәселелері.

2)  Қалыптасқан жер пайдалануды талдау тәртібі және әдістемесі.

3) Жер пайдаланудың кемістіктерін сандық бағалау қандай көрсеткіштермен беріледі?

4) Жер пайдаланудың жинақылығы дегеніміз не?
Зертханалық жұмыс №9. Ішкі шаруашылық жерге орналастырудағы дайындық жұмыстары. 

Жұмыс мақсаты: Студенттерді дайындық жұмыстарын жүргізуге үйрету. 

Әдістемелік ұсыныстар: Ішкі шаруашылық жерге орналастыру жұмыстарын негіздеу үшін шаруашылық жерін мінездейтін құжаттар мен материалдар жиналады: қазіргі кездегі қалыптасқан территориялық орналасуы шаруашылық салаларының қазіргі кездегі жайы және әрі қарай дамуы жайында. 

Шаруашылықтың экономикалық және әлеуметтік жағдайын зерттеулерде шаруашылықтың жағдайы жайында соңғы үш жылдың жылдық есептерінің көрсеткіштері зерттеледі. Жобалау жұмыстары жүргізілетін шаруашылықтың 5-10 жылдық әлеуметтік және экономикалық дамуы жайында жоспарлар қаралады. Осы зерттеулер арқылы шаруашылықтың жағдайын мінездейтін келесі деректер жиналады:

1. Өндіріс мамандығы, шаруашылық аралық байланысы, шаруашылықтың қосымша мамандығы.

2. Егістіктің көлемі, құрамы, енгізілетін органикалық тыңайтқыштардың түрлері, көп жылдық өсімдіктер, мал азықтық алқаптар, өсімдік шаруашылығының өнімі және оның пайдалануы.

3. Мал түрлері әр түрі бойынша саны, пародасы, жасы, мал азығының жеткіліктігі, өнімділігі, өткен жылдар бойынша мал шаруашылық өнімі және оның пайдалануы.

4. Өндіріс салалары, бөлімшелері, көмекші салалар, олардың адам еңбегімен қамтамасыздығы.

5. Қолданылатын техника жайында мәліметтер, саны, түрлері, салалардың механикаландырылғаны.

6. Тұрмыс, мәдени тұрмыстық және өндірістік құралдар жайында мәліметтер саны, сапасы, құндылығы, территорияның жалпы инженерлік жабдықталғандығы.

7. Энергиямен қамтамасыздандырылғандығы.

8. Шаруашылық бойынша еңбек өнімділігі, өнімнің өзіндік құны, ақшалай кіріс оның салалар арасында бөлінуі, өндірістік және еңбек ақы қоры.

Бақылау сұрақтары: 

1. Жерге орналастыру жобасын жасауға дайындық жұмыстарында қандай мәліметтер жиналады?
2. Жер жайында мәліметтер қайдан алынады?
3. Ішкі шаруашылық жерге орналастыру жобасын жасауда шаруашылықтың перспективалық дамуы қалай есепке алынады? 

Зертханалық жұмыс №10. Пландық негіз жасау. 

Жұмыс мақсаты: Студенттерді пландық негіз жасауға үйрету. 

Әдістемелік ұсыныстар: Пландық негізге қажетті мәліметтер түсіріледі. Жиналатын пландық картографиялық материалдар – жер пайдаланудың планы, әр түрлі зерттеу жұмыстары, сызбалары (топырақ, топырақ эрозиялық, топырақ мелиоративтік, геоботаникалық) жиналып, зерттеледі. Көбінесе пландық негіз ретінде аэрофототүсіріс және жер бетіндегі түсірістердің пландары қолданылады, әр жағдайларда, әртүрлі масштабтағы пландар қолданылады. 

Масштаб келесі көрсеткіштерге байланысты болады: жер мөлшеріне, оның конфигурациясына, ситуацияның контурларының бөлектене орналасуына, рельефтің күрделілігіне, ауылшаруашылық алқаптарының пайдалану қарқындылығына және т.б. Мысалы: жүзім өсірілетін жерлерде масштаб 1: 5000 – 1:10000-ға дейін болады. Ұсақ контурлы жерлерде 1: 10000 масштаб. Далалы жерлерде 1:25000 масштаб. Шөлейтті жерлерде 1:50000 масштабта қолданылады. Жобалау жолында әртүрлі масштабтағы пландар бір масштабқа келтірілуі тиіс. 

Бақылау сұрақтары: 

1. Пландық негіз қалай жасалады?
2. Пландық негізге қандай деректер түсіріледі?
3. Пландық негіздің масштабы неге байланысты болады?
Зертханалық жұмыс №11. Экспликация құру. Жобалауға тапсырма жасау.
Жұмыс мақсаты: Студенттерді экспликация құруға және жобалауға тапсырма жасауға үйрету. 

Әдістемелік ұсыныстар: Экспликация тиісті формада жасалады. Дайындық жұмыстарының материалдары бойынша жобалау ұйымы, тапсырма беруші мекеменің өкілдерінің және мамандарының қатысуымен жерге орналастыру жобасын орындауға тапсырма жасайды. Үкіметтің атқару органдарымен келісе отырып жасалады. Жобалауға тапсырманы тапсырма беруші бекітеді. Жобалауға тапсырма өзінің бекітілген формасы бойынша жасалады.

Бақылау сұрақтары: 

1. Экспликация қалай құрылады?
2. Жобалауға тапсырма қалай жасалады?
3. Жобалауға тапсырманы кім бекітеді?
Зертханалық жұмыс №12. Өндіріс бөлімшелерін және орталықтарын шаруашылықтардың жер массивінде орналастыру
Жұмыс мақсаты: Студенттерді өндіріс бөлімшелерін және олардың шаруашылық орталықтарын орналастыруға үйрету. 

Әдістемелік ұсыныстар: Өндіріс бөлімшелер жеріндегі ауылшаруашылық алқаптардың құрамын және олардың арақатынасына, еңбек ресурстарының мөлшеріне бөлімшелер мамандығына, өндіріс салаларының ара қатынасына, жобаланған мал басын тиісті азықпен қамтамсыз етуге сәйкес бол керек; бөлімшенің жер массиві біртұтас конфигурациясы дұрыс шаруашылық орталықтары мен негізгі ауылшаруашылық алқаптары жақын болуы керек. Әртүрлі сапалы мал азықтық алқаптар бөлімшелер арасында дұрыс бөлінуі керек. 

Шаруашылық орталықтарының орналасуы орташа арақашықтығы неғұрлым қысқартуға тиіс. Қысқаша орташа аралық транспорттық шығындарды яғни өнімнің өзіндік құнын қысқартады 

Жобалау нәтижесін салыстыруда бір уақыттық және келтірілген шығындар арқылы есептелінеді. Транспорттық шығының мөлшері негізгі 2 көрсеткішке байланысты болады:

1. тасымалдау аралығы

2. жүк айналымының мөлшері. 

Транспорттық шығындарды есептеп шығару үшін жүктің тасымалдау мөлшерін 1 тонна жүктің тариф бойынша тасымалдау бағасына көбейту арқылы есептеледі. Жүктің тасымалдау тарифі 1 тонна жүктің белгілі аралыққа тасымалдау бағасымен анықталады. Автомобиль кері қайтарда бос келеді. Сондықтан жүрісті жүк пайдаланудың коэффициентті енгізіледі, оның нәтижесі 0,5-0,6 енгізіледі. Барлық тасылатын жүкті есептеу өте қиын болғандықтан «есепке алынбайтын жүктерді тасымалдау» коэффициентті 1,2 қолданылады.

Бақылау сұрақтары: 

1. Шаруашылық ішінде тасымалдау бағасы қалай есептелінеді?
2. Техниканы айдау шығыны қалай есептеледі?
3. Адамдарды тасымалдау шығыны қалай есептеледі?

4. Мамандарды тасымалдау шығыны қалай есептеледі?

5. Жайылымға және кері мал айдау шығыны қалай есептеледі?

6. Шаруашылықтан тыс тасымалдау шығыны қалай есептеледі? 

7. Жалпы келтірілген шығын қалай есептеледі?
Зертханалық жұмыс №13. Ауылшаруашылық алқаптарының қалыптасқан құрамын және орналасуын талдау.
Жұмыс мақсаты: Студенттерді ауылшаруашылық алқаптарының қалыптасқан құрамын және орналасуын талдауға үйрету.
Тапсырма: Ауылшаруашылық алқаптарының қалыптасқан құрамын және орналасуын талдау.
Әдістемелік ұсыныстар: 1. Ауылшаруашылық және басқа алқап түрлерінің нақтылы қалыптасқан құрылымы анықталады. 2. Негізгі ауылшаруашылық алқаптарының орналасу сипаттамасы беріледі. 

Ауылшаруашылық дақылдарының өнімділігі мен топырақтың балл бонитеті арасындағы корреляциялық байланысты ескере отырып, балл бонитеті арқылы есептелген дақылдардың өнімділігін табамыз. Ол үшін жалпы шаруашылық бойынша орташа және белгілі бір дақыл бойынша бонитет баллының құны есептеледі: 

                                             ЦБб = Ук/ Бх

онда: Ук- дақылдың өнімділігі;

Бх- шаруашылық бойынша балл бонитеті. 

Алқаптарының құрамы және арақатынасы

	№\№

кезегімен
	Алқаптар түрлері
	Ауданы

	
	
	га
	 %, массивтің жалпы ауданына

	1.

2.

3.

4.

5.
	егістік

көпжылдық екпе ағаштар

тыңайған жерлер

шабындық

о.і. жақсартылған

жайылым

о.і. жақсартылған
	
	

	6.

7.
	Барлық а/ш алқаптар

Басқа алқаптар
	
	

	8.
	Массивтің ауданы
	
	100%


Шаруашылық бойынша бонитет баллының құнын (ЦБб) топырақ түрінің бонитет баллына (Бу) көбейту арқылы есептелген дақылдардың өнімділігін табамыз: 

                                           Ур = ЦБб х Бу

Бу - топырақ түрінің бонитет баллы.

Ур - дақылдардың өнімділігі.

Бақылау сұрақтары: 

1. Ауылшаруашылық алқаптарының қалыптасқан құрамын және орналасуын талдау қалай орындалады?
2. Негізгі ауылшаруашылық алқаптарының орналасу сипаттамасы. 

3. Ауылшаруашылық дақылдарының өнімділігі мен топырақтың балл бонитеті арасындағы корреляциялық байланыс қандай формуламен сипатталады?

Зертханалық жұмыс №14. Ауылшаруашылық алқаптарды трансформациялау.
Жұмыс мақсаты: Студенттерді ауылшаруашылық алқаптарды трансформациялауға үйрету.
Әдістемелік ұсыныстар: Егістік алқабының құрамынан оған жарамсыз жерлер шығарылады. Керісінше басқа ауылшаруашылық алқаптар құрамынан егістікке айналдырылады. Егістіктің жобалық ауданы бекітіледі. Трансформациялау топырақ балл бонитетінің негізінде жасалады. 

Ең шеткі балл бонитетін анықтау.

	Дәнді дақылдарды өндіруге жұмсалатын шығын,

тг/га 
	Рентабельділік деңгейі

%
	Рентабельділікті есепке алу арқылы есептелген дәнді дақылдарды өндіруге жұмсалатын шығын, 

тг/га
	дәнді дақылдарды сату бағасы, 

тг/ц 

 
	Шығындарды ақтауға жеткілікті дәнді дақылдардың минимальдық өнімділігі,

ц/га
	Балл бони-тетінің құны, 

ц/ балл
	Ең шеткі балл бонитеті

	З
	R
	Зr
	Цз
	У мин
	ЦбБ
	Б.б.   пор

	
	
	
	
	
	
	


У мин = Зr/Цз

Б.б. пор. = Умин/Цб Б

Ең шеткі балл бонитеті егістік алқаптарын дәнді дақылдарды өсіруге пайдаланған жағдайға теңдестіріліп алынады, өйткені олардың егістікті пайдаланудағы үлесі өте жоғары.  Трансформациялауда жер учаскесінің ауданы, конфигурациясы, орналасуы және кеңістіктік жағдайы ескерілуі тиіс.

Жайылымды және басқа алқаптарды егістікке трансформациялауды негіздеу үшін трансформациялаудың тиімділігін анықтайтын схема қолданылады.

Алқаптарды егістікке трансформациялау тиімділігін анықтайтын Схема

	Алқаптардың трансформациялануын анықтайтын факторлар  
	Егістікте пайдалануға жарамдылығы

	
	жақсы
	қанағатты
	аз жарамды

	1
	2
	3
	4

	Топырақтық

	1.Топырақтың тип және тип торабы.
	қаратопырақ және күңгірт құба
	Құба топырақ
	Ақшыл құба

	2.Механикалық құрамы
	саздақ
	құмайт
	құмдар

	3. Гумустық көкжиегінің қалыңдығы (А-В1)см.
	60см астам.
	60-40см.
	40-20см.

	4.гумустың құрамы, в %
	3-2% астам.
	2-1%
	1% кем

	5. Эрозияға шалыну дәрежесі
	Эрозияға шалынбаған немесе аз шалынған
	Эрозияға орташа дәрежеде шалынған.
	Эрозияға қатты дәрежеде шалынған..

	6. Сортаңдық дәрежесі (сортаңды жерлермен аралас)
	70%дейін
	20-30%
	30% артық

	7. топырақ балл бонитеті 


	40 жоғары
	30-40
	20 төмен

	Эрозияға қарсы шаралардың керектігі
	Керексіз немесе өте қарапайым шаралар қажетті
	Топырақ қорғау а/е енгізуді талап етеді
	Тұрақты немесе уақытша су басқанды талап етеді

	Кеңістіктік

	1. Участкенің ауданы
	50 жоғары
	20-50
	20 төмен

	2. Конфигурациясы 
	тікбұрышты
	Трапеция

параллелограм.
	Ыңғайсыз фигуралар

	3.қатар орналасқан массивтердің конфигурациясын жақсарту дәрежесі 
	жақсартады
	әсерін тигізбейді
	жамандатады

	4.учаскенің орналасуы, байланысты:

а) егістік массивіне

б) елді мекенге

в) жыраларға
	іргелес

3км көп емес

3км көп емес
	2 км дейін

3-1 км

3-1 км
	2 км жоғары

іргелес

іргелес


Бақылау сұрақтары: 

1. Алқаптардың нақтылы құрамы мен орналасуы қалай анықталады?
2. Ауылшаруашылық алқаптардың нақтылы орналасу сипаттамасын беріңіз

3. Тансформациялау тиімділігін анықтайтын Схема дегеніміз не?

Зертханалық жұмыс №15. Ауыспалы егіс жүйелерін ұйымдастыру

Жұмыс мақсаты: Студенттерді ауыспалы егіс жүйелерін ұйымдастыру жұмыстарын орындауға үйрету.
Әдістемелік ұсыныстар: Ауыл шаруашылық алаптарының аудандарын анықтап болған соң егістік алқаптарында шаруашылықтың мамандандырылғаны бойынша ауыспалы егістер жобаланады. 

Ауыспалы егістер келесі түрлерге бөлінеді:

1) Алқаптық ауыспалы егістер.

2) мал азықтық ауыспалы егістер

Б) топырақ қорғау ауыспалы егісі.

В) көкөністі ауыспалы егістер.

Г) қызылшалы ауыспалы егістер.

Д) картопты ауыспалы егістер.

Ауыспалы егістіктің жылдар бойы алмасуы

	№

кезегімен
	                                                      Жылдар

    

	
	2005                                                               
	2006    
	2007  
	2008
	2009

	1
	Күздік бидай + жоңышқа
	Қант қызылшасы
	Қант қызылшасы
	Жоңышқа


	Жоңышқа



	2
	Жоңышқа
	Күздік бидай + жоңышқа
	Қант қызылшасы
	Қант қызылшасы
	Жоңышқа



	3
	Жоңышқа


	Жоңышқа
	Күздік бидай + жоңышқа
	Қант қызылшасы
	Қант қызылшасы

	4
	Қант қызылшасы
	Жоңышқа


	Жоңышқа
	Күздік бидай + жоңышқа
	Қант қызылшасы

	5
	Қант қызылшасы
	Қант қызылшасы
	Жоңышқа


	Жоңышқа
	Күздік бидай + жоңышқа


Бақылау сұрақтары: 

1. Ауыспалы егістіктің жылдар бойы алмасуы дегеніміз не?
2. Ауыспалы егіс типтері мен түрлерін атаңыз. 

3. Шаруашылықтың мамандығы ауыспалы егіс типін және түрін таңдағанда қандай әсерін тигізеді?
